«Мәңгілік ерлік иесі – Бауыржан Момышұлы»  – Бауыржан Момышұлының 115 жылдығына арналған тағылымды іс-шара
[bookmark: _GoBack]
12 желтоқсан күні өткен ұлт қаһарманы, даңқты қолбасшы, жазушы, Кеңес Одағының Батыры Бауыржан Момышұлының туғанына 115 жыл толуына орай «Жетісай ауданының мамандандырылған «Дарын» мектеп-интернаты» КММ-сі мен «Жетісай аудандық «Ана мен бала» орталық кітапханасы» бірлесе отырып өткізген тағылымды мерейтойлық іс-шара өтті. Шараның мақсаты – есімі ел жадында мәңгілік сақталған тұлғаның ерлігін ұрпақ санасына сіңіру, патриоттық рухты нығайту және жас буын арасында отаншылдық құндылықтарды дәріптеу болды.
Іс-шара барысында алдымен қатысушылар батырдың рухына тағзым етіп, өмір жолын бейнелейтін кітапхана көрмесі өтті. Б.Момышұлының Мәскеу үшін шайқастағы қаһармандығы, батальон басқарудағы таланты, әдеби мұралары туралы кең көлемде баяндалды.
Салтанатты жиынға Жетісай қаласының ардагерлер ұйымының төрағасы М.Жумабаев, төраға орынбасары А.Мамедов, қала ардагерлері Т.Асылбеков пен С.Құлшаев, «Жетісай ауданының мамандандырылған «Дарын» мектеп-интернаты» КММ-нің ДТЖЖО Н.Нурмаганбетов және кітапханашылар Г.Есимова, Р.Балгинбаева, «Жетісай аудандық «Ана мен бала» орталық кітапханасы» кітапханашысы Н.Шоматова мен жастар қатысты. Шақырылған қонақтар батырдың ел тәуелсіздігіне қосқан өлшеусіз үлесін атап өтіп, оның ерлік мектебінің бүгінгі жас ұрпақ үшін маңызын тілге тиек етті.
Шара аясында «Батыр болмыс» атты кітап көрмесі ұйымдастырылып, қатысушыларға Бауыржан Момышұлының шығармалары, зерттеу еңбектері мен естеліктер топтамасы таныстырылды. Сонымен қатар оқушылар батырдың шығармаларын, жыр шумақтарын, нақыл сөздерін мәнерлеп оқып, сахналық көрініс сомдап, ән, күй жырларын арнады. 
Қорыта айтқанда Бауыржан Момышұлы – тек ХХ ғасырдың ғана емес, бүкіл қазақ халқының батырлық символы. Оның өмірі мен өнегесі – ерлікке, тәртіпке, намысқа негізделген шынайы мектеп. «Мәңгілік ерлік иесі – Бауыржан Момышұлы» атты іс-шарамыз ұлы тұлғаның мұрасын дәріптеуге, елдік рухты күшейтуге бағытталған игі дәстүрдің жалғасы болды.

